
Mahla’asgw gum saw’inks wil aama wantkws ksi dooksit Canada 
 

N’ii wil hix huksgwihl alugigadim Canada 
 
Nihl mahla’asgum saw’inks an mahlthl wila jabihl dim wil t’aahl ksiguwa’am gat dim an diyeehl ayuuk ii 
Aamhl dim kap hix hukw t’xaaa niks alugigat ahl ksiguwa’am gat. K’oomax dit dim wilhl alugigat ahl wil  
ksigus  ii alu t’aat ahl dim’ishilk’uuhl  wil gal , wilgal hlibuuhl alugigat n’ii t’imisit.  K’am hli sto’ohl ga  
Biihl alugigat jax jogat spayt k’amsiwa ksigut’amisit ahl dii ga biidhl k’iwil yeehl gat. 
 
N’a gan lu gat gootins gum’ dim dip gwinga’adihl ahl alugigat dimt wilax dit wil sgihl daxgat loodit dim  
ksigua’am gat dit. Ahl txaa niks wil yeehl ksigua’am gat ii kan no’ot loodit 
 
Hlabum hloks k’ila daw’ihlit ii na kal w’adihl  kyi limkasit ahl wil sayt goodahl wil liks gigat wil N’at’ahl 
Alugigat, hasagay’ dim na tooyaks dip n’idit an gin’amhl yuuhlkams as n’iy’ dim wil sgihl dim wil amaa  di 
yeeh agu. 
 
 
Jean-Pierre Kingsley 
 
 
 



Gwin ga’atkw ii gwin wilaaks iit hlandihl agu 
 
Dim wila amaa ts’ook’anskw wila jabihl ksiguwa’am gat ahl txaa niks alu gugat, Anjabihl ksiguwa’am gat  
ahl Canada Kal yeet’in dit dim an diyeet ahl wil jaxjokhl alugigat.  N’is dip tgun hahla’alsit ahl hal ga   
hlaxw an k’ap diyeehl wila jabihl ksiguwa’am gat.  Dim jabim’ ligit naa dim galksi yoxgwihl ahl wil jaxjok 
alugigat dim wila wilaax dit gas ggoohl daxgat lodit dimt da’akhlkw dit dim Ksiguwa’am gat dit’ Dim kal 
yeetinim’ ga biihl dim wil lu wanhl wip han’ii ksigua’am gat dim wila aaamt ahl alugigat wanit spayt  
kamsiwa.  K’al yeehl ga biihl alugigat dim doksit dim an diyeehl wila wihl ksiguwa’am gat, ii nihl tistisit  
 
Ganhl kyi limksit dim laxmahla’asgwit ganhl dim an si alu t’aahl wila yeehl agu as dip n’idit an axwilaaxt 
Dim gin’amim txaa n’iks agu ahl ts’im an uunhl alugigat ahl lu ja ga ahlakan han’ii jogam’.  Dim wila ahl  
dim wila diyeethl ksiguwa’am gat.  Dim has hijim’ ah wil n’aa t’ihl t’ahl alugigt spayt kamsiwa, ii saw’inks 
dim k’al wanit ahl haahlgan. Dim ii saboots’akw saw’inks dim ii yeeks ahl txaniks alugigat dimt wila  
wilaax dit dim wila yeehl agu.  Algaxam spayr hah ganhl an alkal dim hooksit. Ja da hla hux t’aahl 
Ksiguwa’am gat ahl Canada dim hooks txaaniks sii anhoyahl alugigat ii mahla’as gum sawinks spayt hah 
ii analkalum Mahlaskw. 
 
Dim kal yeehl wila wilim’ 
 
Hla wil hagwin dilp gwim ah dim wil t’aahl wii t’isim ksi guwa’am gat dim an diyeehl ayuuk, kal  
yeet’inim’ gan da’akhla’anskw ahl nii di hoyim’ dabihl kuuhl.  Txaa n’iks dip n’idit an diyeehl ksiguwa’am  
Gat ganhl hlaga ts’uuhl alugigat dim an wilayent loosim dim wila diyeetkwsahl lu jaga nihl Canada. 
 
Hasagam’ dim kal yeet’in dim wila yeem’, hasagam’ hlimoom loosim dim wila aamhl dim wila yeem’ 
 
Jida hasagan dim kal yeehl dim wilayan sim dim gidax n’isim ahl ts’im wiphl ksiguwa’am gathl Canada 
N’ii hukshl dim hoyisim’ hlaxw saw’inks tgun. 

